II-Ggant u 1-Iskarpan

Rakkont ghall-Hames sena tal-Primarja

Darba kien hemm skarpan li kien dejjem jiggerra minn rahal ghal iehor, isewwi z-
zraben tan-nies. Ghodwa wahda fettillu ghadda minn gol-bosk biex igassar it-trigq u
f’salt wiehed jiltaga’ ma’ ggant.

“Bongu ferh ta’ bniedem,” qallu I-ggant. “Tghidx kemm ili nistenna wiehed bhalek.
Ersaq lil hawn halli nieklok!”

“Mhux hekk,” wiegbu r-ragel, “l-ewwel naghmlu loghba bejnietna u naraw min I-
aktar johrog ta’ ragel.”

“Tajjeb,” qallu I-ggant. “Inti x’taf taghmel?”

“Ibda int,” wiegbu r-ragel, “u tara kif kull ma taf taghmel inti, jiena naf naghmlu ahjar
minnek.”

Il-ggant infexx jidhak kemm jiflah.

“Issa naraw!” qallu. Il-ggant gabar gebla mill-art, ghafasha f’idejh u ghamilha trab.
Ir-ragel bil-mohbi dahhal idu fil-basket, hareg gbejna friska u ghamel tabirruhu qed
jigbor gebla mill-art. Ghafas il-gbejna f’idejh u minnha beda jqattar 1-ilma.

Il-ggant berraq ghajnejh.

“Dan donnu jiflah aktar minni,” qal bejnu u bejn ruhu. Imma ma qatax galbu.
[l-ggant refa’ gebla ohra mill-art, beda jdawwarha f’idu u xehitha ’1 boghod b’kemm
sahha kellu.

“Ara ghandekx hila tixhitha 'l boghod aktar minni,” qallu 1-ggant.

Ir-ragel hareg zbandola mill-but, pogga gebla fiha, beda jdawwarha b’sahhtu kollha u
I-gebla taret sparata ’1 fuq. U sparixxiet.

Il-ggant baqa’ ¢¢assat u beda jhokk rasu.

“Imma din zgur ma taghmilhiex,” qallu I-ggant wara ftit, u mal-kelma gabad I-akbar
sigra li kien hemm fil-bosk u qalaghha bl-gheruq b’kollox.

Ir-ragel beda jitbissem. Fetah il-basket, hareg minnu habel kbir u beda jorbtu minn
sigra ghall-ohra.

“X’se taghmel?” stagsieh il-ggant.

“Se naqla’ I-bosk kollu!” wiegbu r-ragel.



“Le, le jahasra ... ara ma taghmilx hekk!” beda jghajjat il-ggant. “Inkella ma jkollix
fejn noqghod.”

U telaq ihaffef lejn il-qalba tal-bosk. Meta I-ggant mar id-dar, gal b’kollox lil ommu.
“Oqghod attent minn dak il-ferh ta’ bniedem,” qaltlu ommu, “ghax dak mohhu
jilhaglu u ghad jeqirdek.”

[l-ggant baqa’ jahseb fuq dak li qaltlu ommu. Qal f’qalbu: “Mela jagbel neqred lilu
jiena, gabel ma huwa jeqred lili!”

L-ghada 1-ggant u l-iskarpan regghu Itaqghu.

“L-ghodwa t-tajba ja ferh ta’ bniedem,” qallu I-ggant.

“L-ghodwa t-tajba,” wiegbu I-iskarpan.

“Taf x’nixtieq minghandek?...” beda jghidlu I-ggant. “Nixtieqek turini fejn torqod.”
“Bil-qalb kollha,” wiegbu l-iskarpan. “Imxi warajja.”

L-iskarpan mexxa lill-ggant lejn it-tarf tal-bosk u wara ftit urieh girna f’nofs ta’
ghalqa.

“Hemmbhekk norqod jien,” qallu l-iskarpan, “go dik il-girna!”

“Kollox sew, kompla I-ggant. “L-ghodwa t-tajba!” U I-ggant telaq ghal xoghlu.
Imma dak il-lejl, I-iskarpan ma dahalx jorqod fil-girna tieghu. Tela’ ma’ sigra kbira u
raqad mohbi fil-weraq u z-zkuk taghha. F’nofs ta’ lejl instemghu resqin passi tqal u
goffi.

Fid-dawl ta’ qamar, I-iskarpan lemah lill-ggant gej igorr blata kbira fuq rasu. Il-ggant
kompla riesaq lejn il-girna u hekk kif wasal hdejha xehet il-blata b’sahhtu kollha fuq
is-sagaf tal-girna. Dik id-dagsxejn ta’ dwejra ggarrfet u saret frak. I1-ggant haseb li
b’hekk kien irnexxielu jehles mill-iskarpan.

Ghalhekk tistghu tahsbu kif baqa’ skantat meta I-ghada filghodu, il-ggant rega’ Itaqa’
mal-iskarpan qawwi u shih.

“Bongu sur ggant,” qallu 1-iskarpan bi tbissima kbira.

“Kif jista’ jkun?” wiegbu I-ggant b’ghajnejh imberrqin. “Inti kif ghadek hawn? Dal-
lejl ma hassejt xejn meta kont rieqed fil-girna?”

“Iva,” kompla jitbissem l-iskarpan. “Hassejt qisu ftit gir jaqa’ fuq wicci!”

[l-ggant ma riedx jemmen lil widnejh. “Ja ferh ta’ bniedem,” beda jghidlu I-ggant,
“inti tassew b’sahhtek hafna, imma hemm haga li fiha jiena zgur nghaddik.”

“Fiex?” stagsieh l-iskarpan. “Fl-ikel!” infexx jidhak il-ggant.

“Jien zgur niekol hafna hafna aktar minnek.”



“Naghmlu mhatra,” qabez jghidlu 1-iskarpan.

“Tajjeb wisq,” qallu 1-ggant. “Xi trid insajru?” “Ikla ravjul!” wiegbu l-iskarpan.
“Nergghu niltagghu hawnhekk ghada f’nofsinhar u ngibu maghna dak kollu 11
ghandna bzonn.”

U hekk ghamlu. L-ghada, sewwa sew f’nofs inhar, il-ggant u l-iskarpan iltaqghu fil-
bosk. Maghhom gabu borma kbira, ir-ravjul u z-zalza u bdew isajru. Il-bosk ma damx
ma mtela bir-riha tal-ikel.

Meta kollox kien lest, firxu tvalja mal-art, galbu I-ikel fil-platti u bdew jieklu. Imma
dak I-iskarpan makakk, kien haseb jilbes glekk twil u tahtu kellu mohbija xkora tal-
gilda mdendla m’ghonqu. U ghal kull ravjula li jiekol, I-iskarpan beda jixhet hamsa
gol-ixkora. Wahda jiekol u hamsa dritt ghal gol-ixkora. Il-ggant beda jiekol ir-ravjul
sitta sitta u f’kemm trodd salib battal il-borma kollha.

“Qed tara kif kilt aktar minnek!” infexx jidhak il-ggant.

“Le jien kilt aktar,” qabez jghidlu l-iskarpan.

“Le, jiena kilt 1-aktar!” rega’ 1-ggant.

“Kollox sew,” wiegbu l-iskarpan. “Mela nghodduhom!”

“Kif jista’ jkun nghodduhom?” berraq ghajnejh il-ggant. “La darba kilnihom issa
geghdin go zaqqna.”

“Dazgur li nistghu,” qabez l-iskarpan. “Hekk ara!” U mal-kelma, I-iskarpan kien pront
hataf sikkina, carrat 1-ixkora tal-gilda u r-ravjul gabez ’il barra u tferrex mal-art.
[l-ggant ma riedx jaqa’ ghac-c¢ajt. Hataf is-sikkina u c¢arrat zaqqu! U waqa’ mejjet mal-
art.

Ghalkemm il-ggant kien fih dagsiex u l-iskarpan kien biss ferh ta’ bniedem, huwa

xorta wahda rnexxielu jirbahlu bil-hazen ta’ mohhu!



